
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	17.03.2025թ.

	
	N 01/9-1/5945-2025 

	1. Նախագծով առաջարկվում է  վերաբաշխվող միջոցներից 22.0 մլն դրամ հատկացնել «1004» ծրագրի «12001. Աջակցություն ոռոգման համակարգի առողջացմանը» միջոցառմանը, «Ջրառ» ՓԲԸ-ին կապիտալ դրամաշնորհ տրամադրելու համար, Սևաբերդի ջրամբարի երկրաֆիզիկական հետազոտությունների, թասի հակաֆիլտրացիոն միջոցառումների իրականացման և հիդրոտեխնիկական կառուցվածքների վերականգնման, վերազինման ու արդիականացման աշխատանքների նախագծանախահաշվային փաստաթղթերի կազմման ծառայությունների ձեռքբերման նպատակով: 
Նկատի ունենալով, որ ՀՀ պետական բյուջեի արդյունավետ կատարման գործում առանցքային նշանակություն ունի բյուջետային գործընթացների շրջանակներում աշխատանքների համար անհրաժեշտ միջոցների ճիշտ, հասցեական պլանավորումն ու արդյունավետ օգտագործումը, անհրաժեշտ է Նախագիծը հիմնավորող տեղեկանքում բացահայտել, թե ինչու միջոցների նախատեսման խնդիրը չի քննարկվել 2025թ-ի բյուջետային գործընթացի շրջանակներում, այն պարագայում, երբ նշված ծառայությունների ձեռքբերման համար «Մոդուլ» ՍՊԸ-ի հետ դեռևս 12.08.2024թ. կնքվել է 72.0 մլն դրամի պայմանագիր, իսկ ՀՀ կառավարության 24.10.2024թ. N 1681-Ն որոշմամբ հատկացվել է 18.0 մլն դրամ, որպես պայմանագրով սահմանանված կանխավճար։ Վերջինս ենթադրում էր 2025թ-ի ընթացքում բյուջետային միջոցների հատկացման պահանջ, ինչը, որպես շարունակական աշխատանք, կարող էր  նախատեսվել ՀՀ 2025թ-ի պետական բյուջեում:
	Ընդունվել է մասամբ։









Ջրային կոմիտեի և «Ջրառ» ՓԲԸ-ի միջև դրամաշնորհի պայմանագիրը կնքվել է 2024թ. նոյեմբերի 13-ին, վերջինս «Մոդուլ» ՍՊԸ-ի հետ 05.12.2024թ. կնքել է  համաձայնագիր, և հաշվի առնելով նշվածը՝ 2025 թվականի բյուջետային հայտը կազմելու ընթացքում հնարավոր չի եղել կանխատեսել 2025 թվականին անհրաժեշտ ֆինանսական միջոցները։ Չնայած դրան՝ 2024թ. նոյեմբերի 27-ին Ջրային կոմիտեն ՀՀ ֆինանսների նախարարություն է ներկայացրել ՀՀ 2025թ. պետական բյուջեի նախագծի՝ Ջրային կոմիտեին համապատասխան ծրագրերի և միջոցառումների համար հատկացված գումարի շրջանակում վերաբաշխում կատարելու վերաբերյալ լրամշակված հայտ, որտեղ ներառված է եղել նաև  Սևաբերդի ջրամբարի երկրաֆիզիկական հետազոտությունների, թասի հակաֆիլտրացիոն միջոցառումների իրականացման և հիդրոտեխնիկական կառուցվածքների վերականգնման, վերազինման ու արդիականացման աշխատանքների նախագծանախահաշվային փաստաթղթերի կազմման ծառայությունների ձեռքբերման համար միջոցների նախատեսման առաջարկը։

	2. Նախագծով առաջարկվում է «1004» ծրագրի «31014. Ջրամբարների վերականգնման և վերազինման աշխատանքներ» միջոցառմանը նախատեսել 21.0 մլն դրամ, ՀՀ Տավուշի մարզի Այգեձոր ջրամբարի (14.11.2024թ-ի կնքված պայմանագրային արժեքը 3.0 մլն դրամ է) և ՀՀ Շիրակի մարզի Սառնաղբյուրի (14.11.2024թ-ի կնքված պայմանագրային արժեքը 23.7 մլն դրամ է, որից 2025թ-ի պահանջը՝ 18 մլն դրամ է) ջրամբարի տեխնիկական վիճակի ուսումնասիրությունների, հիմնանորոգման ենթակա հիդրոտեխնիկական կառուցվածքների վերականգնման և վերազինման աշխատանքների նախագծերի պատրաստման, ծախսերի գնահատման ծառայությունների ձեռք բերման համար: 
Համաձայն Նախագիծը հիմնավորող տեղեկանքի՝ ֆինանսական միջոցների առկայության դեպքում Այգեձոր ջրամբարի նախագծանախահաշվային փաստաթղթերը ձեռք կբերվեն շուրջ 2 ամսվա ընթացքում, քանի որ առկա է ծառայությունների ձեռքբերման գնման պայմանագիր:
Նշվածով պայմանավորված, անհրաժեշտ ենք համարում նշել, որ նախագծանախահաշվային փաստաթղթերի ձեռք բերմանը հաջորդում են վերականգնման և վերազինման աշխատանքները, սակայն ՀՀ 2025թ-ի պետական բյուջեի «31014» միջոցառման գծով նախատեսված է ընդամենը 200.0 մլն դրամ, ինչը բաշխված է ըստ օբյեկտների:
Միևնույն ժամանակ, նկատի ունենալով ներկայացված հիմնավորումն առ այն, որ վերը նշված ջրամբարների վերականգնման և վերազինման աշխատանքների նախագծերի պատրաստման, ծախսերի գնահատման ծառայությունների ձեռքբերումը և դրանց արդյունքներով վերականգնման և վերազինման աշխատանքների իրականացումը դիտարկվում են ոռոգման համակարգում առաջնահերթ լուծում պահանջող աշխատանքներ, առաջարկում ենք ծառայությունների ձեռքբերման համար միջոցների հատկացման հարցը դիտարկել ՀՀ 2025թ-ի պետական բյուջեի նշված՝ «1004» ծրագրի «31014. միջոցառման գծով նախատեսված միջոցների շրջանակներում՝ ելնելով աշխատանքների իրականացման առաջնահերթություններից:  
	Մասամբ է ընդունվել։
Հաշվի առնելով նախագծանախահաշվային փաստաթղթերի կազմման ծառայությունների ձեռքբերման շրջանակներում հանձնման-ընդունման նախատեսվող ժամանակահատվածները, 2025 թվականին ջրամբարների վերականգնման և վերազինման շինարարական աշխատանքների ձեռքբերում չի նախատեսվում








ՀՀ 2025թ. պետական բյուջեի «1004» ծրագրի «31014» միջոցառման գծով նախատեսված օբյեկտների մասով շինարարական աշխատանքները նախատեսվում է իրականացնել, հետևաբար, սույն նախագծով նախատեսված օբյեկտների համար անհրաժեշտ է վերաբաշխել համապատասխան ֆինանսական միջոցներ։




Նախագիծը շրամշակվել է, գումարն առաջարկվում է վերաբաշխել «1004» ծրագրի «31014» միջոցառման «ՀՀ Տավուշի մարզի Տավուշի ջրամբարի պատվարի վերականգնման աշխատանքներ» օբյեկտի մասով հատկացված գումարից։


	3. Նախագծով վերաբաշխվող միջոցներից շուրջ 13.3 մլն դրամն առաջարկվում է հատկացնել «1109» ծրագրի «11001» միջոցառմանը, այն նախատեսվում է ուղղել Ջրային կոմիտեի գծով բյուջետային ծախսերի տնտեսագիտական դասակարգման «Ներքին գործուղումներ» հոդվածին՝ 2.5 մլն դրամ, «Մասնագիտական ծառայություններ» հոդվածին՝ 8.7 մլն դրամ և «Պարտադիր վճարներ» հոդվածին՝ 2.0 մլն դրամ:
Նշվածով պայմանավորված հայտնում ենք.
ա/ Նախագծի տեղեկանք հիմնավորման համաձայն՝ ներքին գործուղումների ծախսերի ավելացման պահանջը ձևավորվել է հաշվի առնելով 2024թ-ի փաստացի ցուցանիշը՝ շուրջ 6.7 մլն դրամ, և այն հանգամանքը, որ 2025թ-ին նախատեսվում են իրականացնել մեծածավալ շինարարական աշխատանքներ և դրանով էլ պայմանավորված կառաջանա գործուղման ծախսերի լրացուցիչ պահանջ: 
Նկատի ունենալով, որ ՀՀ 2025թ-ի պետական բյուջեով այդ ուղղությամբ նախատեսվել է 4.7 մլն դրամ, առաջարկում ենք միջոցների հատկացմանն անդրադառնալ պահանջարկի առաջացման դեպքում, միջոցառման շրջանակներում ներքին հոդվածային վերաբաշխման միջոցով, տվյալ ժամանակահատվածում միջոցառման գծով հնարավոր ազատ միջոցների շրջանակներում:
բ/ Նախագծի տեղեկանք հիմնավորման համաձայն՝ մասնագիտական ծառայությունների համար նախատեսված 8.7 մլն դրամից 5.0 մլն դրամը առաջարկվում է հատկացնել ոռոգման օբյեկտների չափագրման ծառայությունների ձեռքբերմանը, իսկ պարտադիր վճարների գծով նախատեսված 2.0 մլն դրամը՝ աշխատանքների շինարարության թույլտվություններ ձեռք բերելուն: Սակայն Նախագծին կից բացակայում են ներկայացված ֆինանսական գնահատականների հաշվարկային հիմնավորումները:






գ/ «Մասնագիտական ծառայություններ» հոդվածով նախատեսված 8.7 մլն դրամից 3.7 մլն դրամը նախատեսվում է Ջրային կոմիտեի կարիքների գծով «Իրավական (փաստաբանական) խորհրդատվության ծառայության» ձեռքբերեման համար: Նկատի ունենալով, որ «Դատագետ» ՍՊԸ-ի հետ «Գնումների մասին» ՀՀ օրենքի 15-րդ հոդվածի 6-րդ մասի 1-ին կետի հիմքով 18.11.2024 թվականին կնքվել է պայմանագիր 3.7 մլն դրամ արժեքով և այդ նպատակով ՀՀ կառավարության 19.12.2024թ. N 2032-Ն որոշմամբ հատկացվել է 1.1 մլն դրամ (տարեվերջին այն հետ է վերադարձվել ՀՀ պետական բյուջե) և կնքվել է համաձայնագիր, ապա առարկություններ չունենք: 
	Ընդունվել է մասամբ։

Չափագրման ծառայությունների ֆինանսական գնահատականների համար չափագրող կազմակերպություններին է ներկայացվել գնային առաջարկ ձևավորելու հարցում, և համաձայն հարցման արդյունքերի, ինչպես նաև նկատի ունենալով այն հանգամանքը, որ կատարվող աշխատանքները գտնվում են ՀՀ տարբեր մարզերում, չափագրման 1 կմ միջինացված գինը՝ ըստ ներկայացված արդյունքների կազմում է 60.0 հազար դրամ։ 
Շինարարության թույլտվությունների համար պետական տուրքի գումարը հաշվարկվում է քաղաքաշինական առցանց հարթակի (URBAN համակարգ) միջոցով՝ տվյալլ օբյեկտը մուտքագրելու արդյունքում, հետևաբար, հնարավոր չէ նախապես հաշվարկել ֆինանսական գնահատականները։ 


	4. Նախագծով առաջարկվում է վերաբաշխվող միջոցներից 3.9 մլն դրամը հատկացնել ՀՀ Տավուշի մարզի Բաղանիս բնակավայրի խմելու ջրի գլխամասային հանգույցի (գետային ջրընդունիչ) և մաքրման կայանի կառուցման, գոյություն ունեցող ավազային մաքրման կայանի ապամոնտաժման և վերակառուցման նախագծանախահաշվային փաստաթղթերի մշակման խորհրդատվական ծառայության և դրանց փորձագիտական եզրակացության ձեռքբերմանը: 
Նկատի ունենալով, որ նախագծանախահաշվային փաստաթղթերի ձեռքբերմանը հաջորդելու են կառուցման և վերակառուցման աշխատանքներ, ուստի առաջարկում ենք խնդրի քննարկմանն անդրադառնալ առաջիկա բյուջետային գործընթացների շրջանակներում՝ համապատասխան հայտի առկայության պայմաններում: 
	Ընդունվել է մասամբ։
Ջրային կոմիտեի 2026-228թթ. ՄԺԾԾ հայտով, որպես նոր նախաձեռնություն, «1072 Ջրամատակարարաման և ջրահեռացման բարելավում» ծրագրի «31009 ՀՀ տարածքում վարձակալի կողմից չսպասարկվող բնակավայրերում ջրամատակարարման և ջրահեռացման համակարգերի կառուցում» միջոցառման շրջանակներում ներկայացվել է նաև «ՀՀ Տավուշի մարզի Նոյեմբերյան համայնքի Ջուջևան, Ոսկեպար, Բաղանիս, Ոսկևան, Բարեկամավան, Կոթի բնակավայրերի ջրամատակարարման համակարգերի նախագծանախահաշվային փաստաթղթերի ձեռք բերում և համակարգերի հիմնանորոգում» օբյեկտը։
    ՀՀ վարչապետի 07.06.2024թ. N 02/12.15/19835-24 հանձնարարականի համաձայն՝ Ջրային կոմիտեն, արդեն իսկ իրականացրել է ՀՀ Տավուշի մարզի Բաղանիս բնակավայրի խմելու ջրի գլխամասային հանգույցի (գետային ջրընդունիչ) և մաքրման կայանի կառուցման, գոյություն ունեցող ավազային մաքրման կայանի ապամոնտաժման և վերակառուցման նախագծանախահաշվային փաստաթղթերի մշակման խորհրդատվական ծառայությունների ձեռքբերման մրցութային գործընթաց «Գնումների մասին» օրենքի 15-րդ հոդվածի 6-րդ կետով։ Կնքվել է «Ջինջ» ՍՊԸ-ի հետ 19.11.2024թ. N ՋԿ-ԳՀԽԾՁԲ-24/12-Ն պայմանագիրը։ 2025թ նախատեսվում է իրականացնել նախագծանախահաշվային փաստաթղթերի ձեռքբերման գործընթաց, իսկ շինարարական աշխատանքները կդիտարկվեն ՀՀ 2026 թվականի պետական բյուջեի նախագծի շրջանակներում։ 

	5. Նկատի ունենալով, որ Նախագծի ընդունումը հիմնավորող փաստաթղթի համաձայն՝ ՋԿ-ԳՀԽԾՁԲ-24/10-Ն և ՋԿ-ԳՀԽՁԲ-24/12-Ն ծածկագրերով ընթացակարգերը կազմակերպվել են «Գնումների մասին» օրենքի 15-րդ հոդվածի 6-րդ մասի 2-րդ կետի հիմքով, ուստի Նախագծի N 10 հավելվածում «1004» ծրագրի «31014» միջոցառման և «1072» ծրագրի «31009» միջոցառման մեջ ներառված 71241200 ԳՄԱ կոդով գնման առարկաներն անհրաժեշտ է նշել համապատասխանաբար 71241200/545, 71241200/546 և 71241200/540 հերթական համարներով:
Միաժամանակ անհրաժեշտ է տեղեկանք-հիմնավորման մեջ նշել նվազեցվող՝ «31013. Փոքր և միջին ջրամբարների կառուցում» միջոցառման համար առաջիկա բյուջետային տարում ՀՀ պետական բյուջեի միջոցների հաշվին նշված գումարի չափով ֆինանսական միջոցների վերականգնման անհրաժեշտության կամ դրա բացակության վերաբերյալ տեղեկատվությունը, հաշվի առնելով նաև այն, որ ՀՀ 2025թ-ի պետական բյուջեում նշված ուղղությունը դիտարկվում է ՀՀ կառավարության առաջնահերթություն:  
Ինչ վերաբերում է Նախագծի խմբագրական բնույթի վրիպակներին, ապա առաջարկում ենք Նախագծի N N 8 և 9 հավելվածներում «1004» ծրագրի «31014» միջոցառման մասով արտացոլել, իսկ «1072» ծրագրի «31009» միջոցառման մասով ճշգրտել ոչ ֆինանսական արդյունքային (կատարողական) ցուցանիշները:
	Ընդունվել է։
Կատարվել են համապատասխան խմբագրումները։








Նախագիծը շրամշակվել է, գումարն առաջարկվում է վերաբաշխել «1004» ծրագրի «31014» միջոցառման «ՀՀ Տավուշի մարզի Տավուշի ջրամբարի պատվարի վերականգնման աշխատանքներ» օբյեկտի մասով հատկացված գումարից։





Կատարվել են համապատասխան խմբագրումները։



 
